
Ku ɂëdłaghé hats’é ɂá ɂëdırı honı̨ hołé 
ha dué yatı k’í? 
Ku t’oho ɂëdırı yatı holı̨ dé, Dëne ghą Nayatı Kuę hots’ı̨ 
dëne t’a dëne ghą nayatı sı beghą honı̨ hołé ha due sı 
honı rıhtł’ıs k’e hu, beyatı k’é huto t’ą dëne due halyá sı 
beghą honı holı̨ dé ghą, t’ą benalé nodher hutó honesı 
dëne t’ą Dëne ghą Nayatı Kuę beł nodhı ́sı ghą. Ku 
ɂëdırı kolyá dé t’ą dëne due halya sı boghedı ́ha ɂësolyé 
ch’a, t’ą benalé tth’ı hu honesı ɂeyer honare dëne 
boghedı ́hal ɂı̨h sı. 

Ku t’ą due halyá t’ąt’u besúdı hoɂą!
ɂeją nąné hoɂá ɂëdırı ɂerıhtł’ıs nedhe Canadian Victims 
Bill of Rights t’a begharé dëne hoghédı hoɂą k’é  
July 23 hulta, 2015 nęnę k’é holı̨ nı̨. ku ɂëdırı yatıé k’ı 
t’ą dëne dué halyá sı bebá nųt’á hoɂą t’ą hęlı̨ sı bek’oją 
ch’a ɂeyı hotıé bek’oją ch’a ha hoghedı ́hoɂą t’oho dëne 
ghą nayatı huk’é. Ku ɂëdırı k’ı bet’a boghedı ́halɂı̨h sı. 

Ku ɂëdłoghé dëne Nayatı Koę hots’ı̨ 
dëne ɂëdırı yatıe dałtsí ɂá? 
Ku ɂeją nąné hoɂą Canada nask’athé ɂëdırı ɂası bet’a 
sehoɂą hobası ́dëne nalé hoɂą ha hozeldzaı sı. Ku t’a 
yatı gharé ɂası hołe k’ı ́horelyų ɂëdırı nodhı dé, dëne 
nalé dëne ghą nayatı ha hoɂąsı, t’ą dëne nalé nodher 
sı bezı thelá chu t’ą beghą nayatı horelyų ts’e thelá łı. 
Kulı hoketł’a kǫt’elé sı. Ku t’oho Dëne ghą Nayatı Kuę 
hots’ı̨ dëne haradı ́hu ɂeyı dëne boghedı hoɂą ɂa beghą 
honı̨ hołé due dadı dé kohųt’é hoɂą horelyų dëne ha. 
Ku t’axa holı̨ sı horelyų yatı net’ı̨ hoɂą, t’a ghą dëne ghą 

nayatı ́hu, horelyų net’ı̨ tł’ąghe dé ɂı̨le huto ɂęh dadı ́ha. 
Ku ɂeyı bası yatı ɂı̨łe dadı ́dé ɂëdırı hası̨ begharé, ɂëdırı 
hołé ha: 

•	dëne t’ą dolnı̨ daneljer dé bets’edı ́ha; 

•	ku nąnı ba horełnı̨ dé t’ą benalé nodher sı, sekuı 
huto t’ą dëne due halyá sı bası;́ 

•	ku nąnı ́dëne danełjer dé t’ą benalé nodher sı 
yeghą dolnı̨ chu holą beghą yatılé, dëne hosłı̨ne ha 
due halya hu; ɂeyı chu 

•	horelyų ɂeją Dëne ghą Nayatı Kuę bası hotıe 
boghedı ́hoɂą ɂá. 

Ku ɂëdłąt’u ɂa dëne Nayatı Koę hots’ı̨ 
ɂëdırı yatı darędeł ha yatí dałtsí ɂá? 
Ku t’a yatı nedhe bet’a sehoɂą Criminal Code hulyé yatı́ 
nedhe k’e bek’e t’ąt’u ɂası hoghedı ́ha horelyų bek’e yatı 
delá sı t’ąt’u boghédı ́ha. Ku ɂëdırı yatı k’ı ́t’ą betł’esı sı 
gharé boghedı ́sı t’ąt’u honı̨ hołélé ha holı̨ dé t’ąt’u dëne 
ghą nayatı ́huk’é honaré. 

Ku ɂëdır ląt’e hobası ́hadé Dëne ghą Nayatı Kuę hots’ı̨ 
dëne t’oho ɂëdırı nodher dé dëne xel kodı ́hoɂą t’ą  
18 beghaı nądere dé t’ą due halyá sı ɂëdırı hobası ́yatı 
beghą hołé horelɂı̨hılé dé, ku ɂı̨é nı̨dhı̨ dé Dëne ghą 
Nayatı Kuę hots’ı̨ dëne yek’oreɂá hoɂą. ku ɂeyı dëne  
k’ı horelyų t’ą dëne due halyá chu t’ą benalé nodher  
ghą holnı̨ horelɂı̨h t’oho hosłı̨ne ha due halyá ghą  
18 beghaıye nądere dé ɂeyı yatı hołé ch’a beghą. 
Yoreker dé, bek’oret’a hoɂą.

T’A ɁASI BEGHĄ HONĮ HOŁÉ HA DUÉ SI



Ku ɂeją yatı nedhe t’a beghare sehoɂą ɂerıhtł’ıs Criminal 
Code yatı nedhe k’é dëne 18 beghaıye nądere dé ɂeyı 
dëne banalé nodher Dëne ghą Nayatı Kuę hadanı̨dhęn 
hu t’ą dëne benalé noodher sı beł “hotıe ɂası bet’a 
sehoɂą k’esı hołé hadé ɂëłtth’ı tth’ı hu.” T’ą Dëne ghą 
Nayatı Kuę ɂëghadalana sı t’ą dëne benalé dëne ghą 
nayatı, dëne nałtsı dëne huto dëne ghą nuzı ́dëne, huto 
dënesłı̨ne huto bet’a horełnı̨ hadé dëne ha yatı daręghá 
ba hoɂąsı.́ 

Ku t’oho yatı daręghá hadé t’ą dëne nalé nodher ghą 
holnı̨, huto t’ą dëne ɂeyer honaré ɂëghadalaná k’ı Dëne 
ghą Nayatı Kuę horelyų hotıe yenełɂı̨h hoɂą. Ku ɂeyı  
k’ı ɂëdırı sı: 

•	t’ą dëne beghą nayatı ́k’e hotıe ɂëłtth’ı beghą 
nayatı hoɂą; 

•	ku t’ą dëne due halyá sı ba horená chu t’ą benalé 
nodher sı bet’a due halyé huto ɂesólyé hutó hadé 
dëne yek’olyą ɂa hotıe ɂeyı ch’a boghedı ́hoɂąsı; 

•	ku yatı holı̨ tł’ąghe dé bet’a dëne hoghedı ́horelyų 
beghare hoghedı ́hoɂą hoketł’a dëne ɂesóyılé ch’a 
dëne ghą nayałtı ́hoɂą ɂá neljerılé heł; ɂeyı chu

•	horelyų dëne beghą honı holé ha danı̨dhęn dé  
t’ą due halyá hu, t’ą benalé nodher sı t’ą due 
nołther sı beghą yatı hoɂą danı̨dhęn dé (ku ɂëdırı 
ląt’e hats’edı ́sı Dëne ghą Nayatı Kuę ghadalana 
dëne, benalé dëne ghą nayatı dëne) horelyų ɂëdırı 
ɂası naré. 

Ku t’a hats’edı ́sı ɂeją yatı nedhé ye hųlı̨ Criminal Code 
yatı nedhe bet’a sehoɂą ɂerıhtł’ıs.  

Ku ɂëdłą’tu ɂa ɂëdırı honı̨ hołé ch’a 
yatı hozéké ɂá? 
Ku nąné hoɂá yatı ́nedhé bet’a sehoɂą Criminal Code 
hulyé k’ı beye yatı hųlı̨ sı:

•	ku t’ą dëne ghą nayałtı ́dëne prosecutor, huto t’ą 
due halyá huto t’ą dëne ɂeyer honaré ɂëghalana 
sı ɂëdırı yatı hołé ch’a ha horeké ba hoɂąsı.́ Ku t’ą 
dëne ɂëdırı horeké k’ı ́t’ąt’é ɂa ɂdërı horelɂı̨h sı ghą 
yatı hełtsı hoɂą. 

•		ku yatı dëne sı yanıłtı ́dëne beł yatı nı̨t’á sı t’ąt’e ɂá 
yorelɂı̨h sı ha. Ku ɂeyı dënesı yanıłtı dëne hılchu 
hılé dé, t’ą thedá sı beł yatı hołé tth’ı ha hoɂąsı.́

•	Ku t’ą dëne ghą nayałtı dëne prosecutor, t’ą beghą 
nayatı chu honesı ɂëdırı yatı hołé ch’a ba horená 
hutó dé horelyų kots’edı ́hoɂą t’oho holı̨ de.. ku 
Dëne ghą Nayatı Kuę hots’ı̨ dëne honı dëne heł 
t’anodhı hobası koradı ́ha ɂëdırı hobası.́ Ku ɂëdır 
ląt’e hats’edı sı, honırıhtł’ıs hotthe kots’edı ́hoɂą 
honı dałtsı ́ts’ęn tth’u t’ąt’u honı hełtsı de ha ba 
nųt’ą dé. 

•		Ku dëne Nayatı Koę hots’ı̨ dëne hotthe ɂëdırı ghą 
yatı nųt’á ghonı̨ t’ąt’u nųt’a ha. T’ą dëne ghą nayatı 
dëne prosecutor hu, t’ą beghą nayatı hu, honı 
dałtsı dëne hu, horelyų t’ą beł nodhı ́sı ba nųt’a 
ɂësorádı hodorelɂı̨h dé.

Ku ɂeyı nųt’ą dé ɂëdłanodhı́ ɂá? 
Ku hotthe behayatı nųt’á ha horı̨chá hılé sı behayatı 
hadé, dëne ghą nayatı ́chu ɂëłet’ele sı, hoɂųsı ́behayatı 
ghonı̨, dëne nalé hılé. Ku t’ą due halyá, t’a benalé huto 
t’ą dëne yısı yeghalana sı tthęne xaré yeghą yałtı ba 
nųt’á ha. 

Ku Dëne ghą Nayatı Kuę hots’ı̨ dëne ɂëdırı k’orı̨ɂą dé 
dëne boghedı ́ha nezų danı̨dhı̨ dé, t’ą dëne due halyá 
sı boghedı,́ chu t’ą benalé nodher sı boghedı ́hoɂą hu 
horelyų ɂeyer honare dëne hoghedı ́tth’ı hoɂą ɂá. Kǫt’u 
halyé ha, honı ́hołe ha due sı ɂeyer tł’ąghe de. Ku ɂeyı 
yatı holı̨ k’ı t’ąt’u ha holé ha – t’anı̨łtha dëne ghą nayatı 
hots’ęn hutó ghonı̨.  

Ku t’ą dëne due halyá sı, dëne benalé 
nodher chu honezı dëne ɂëdłąt’u ɂası 
dałtsı hoɂą ɂá?  
ɂá t’ą dëne due halyá sı hotıe ɂëdoghelnı̨ hoɂą, dëne 
benale nodher tth’ı hu chu t’ą ɂeyer yısı ɂëghadalan sı 
tth’ı kǫt’u yatı holı̨ dé, yısı t’anodher sı ghą yatı ha due sı 
ɂı̨łą kulı honı̨ dëne beł. Ku dırı ląt’e hats’edı ́sı, t’a dëne 
due halyá sı honırıhtł’ıs ts’ęn ɂerıhłt’ıs hełtsı ha due sı t’ą 
hęlı̨ sı bası, sı dosılyá henı̨ ha due sı hotıe ɂeyı boghedı ́
hoɂą bedarı̨tą ɂa honı hołé ch’á. 

ku t’ą due halyá sı, chu t’ą benalé nodher sı chu t’ą dëne 
ɂeyer yısı ɂëghadalan k’ı t’oho losı ɂëdırı narıɂá horelɂı̨h 
dé ba hoɂą sı. Ɂëdı̨nı̨ xare yatı nı̨ɂá hoɂą t’ąt’é ɂa ɂası 
ɂëdų hajá nı̨dhęn ɂá ɂëdırı dëne ghą nayatı ́hobası.́ 

CANADA NASK’ATHE T’ĄT’U DËNE DU HALYA BETS’EDÍ HA HOɂĄ



Ku ɂëdłok’é ɂałų ɂëdırı hobasí yatı hųlı̨ ɂá? 
ɂa ɂı̨łąghe hutó dëne k’orı̨lyą dé ɂësolyá huto due halyá dé, bets’edı ha hoɂąsı.́ T’ok’e dëne naradé sı provınce huto 
terrıtorıe naı̨dher dé ɂëdırı ha. ɂałų ɂası beghą henęrı̨nı̨ horı̨lɂı̨h dé neba hoɂąsı. Ku ɂëdırı dënets’edı ɂësolyá dé Victim 
Services Directory dëne nadarełyá sı nets’eranı̨ t’ok’e hųlı̨ sı ɂeją tsątsąne benı̨ k’e nųlɂı̨h la: 

http://www.justice.gc.ca/eng/cj-jp/victims-victimes/vsd-rsv/index.html

T’A ɁASI BEGHĄ HONĮ HOŁÉ HA DUÉ

